
Pou Piblikasyon Imedyat: 28 jen 2013 

GOUVÈNÈ CUOMO BAY DETAY SOU REYALIZASYON SESYON LEJISLATIF 2013 POU LONG ISLAND NAN 

OLD WESTBURY 

Gouvènè Cuomo Diskite sou Pwogram pou Lanse Ekonomi New York 

 

Jodi a, Gouvènè Andrew M. Cuomo te bay detay sou gwo reyalizasyon Lejislati Eta a te vote nan dènye 

jou sesyon lejislatif la pou ekonomi New York nan State University of New York ki nan Old Westbury. 

Depi nan pwogram tounèf Start-Up NY, yon plan pou sipòte destinasyon yo nan revni touris avèk jwèt 

aza kazino, ak kreyasyon yon Konsèy Restriktirasyon Finansye pou ede gouvènman lokal ki nan detrès 

fiskal, kominote yo ki nan eta New York kanpe pou jwenn avantaj nan yon bon jan fason nan lejislasyon 

yo vote nan fen sesyon ane sa a.  

 

Gouvènè Cuomo di konsa, “Se te youn nan sesyon lejislatif ki pi pwodiktif nan rekò pou kominote yo ki 

nan Eta New York. Nan dènye dezan yo, nou te chanje modèl devlopman ekonomik lan ki te yon modèl 

Albany-anwo-anba pou fè li vin yon pwogram djòb ki kòmanse a zewo. Ane sa a, nou mete efò sa yo sou 

pye. Depi nan bese taks klas mwayèn nan pou rive nan pi piti taks yo nan swasant ane pou lanse pwojè 

transfè teknoloji tounèf ak envesti nan edikasyon avanse, se deja yon banyè ane pou devlopman 

ekonomik pati nò eta a. Nou te fini sesyon ane sa a avèk gwo pwojè pou lanse ekonomi an isit la nan 

Long Island – ansanm avèk Start-Up NY pou kreye kominote san taks nan lekòl SUNY nou yo pou atire 

nouvo biznis ak yon Konsèy Restriktirasyon Finansye pou ede rejyon k ap debat yo kontwole finanse yo. 

Reyalizasyon sesyon lejislatif sa a voye yon mesaj aklè pou fè konnen Eta New York louvri pou biznis.”  

 

Senatè Jack Martins, di konsa, “Avèk pwogram Start-Up NY, Gouvènè Cuomo fè konnen awotvwa ak aklè 

kijan New York se kote pou biznis yo kòmanse oswa chanje lokal ak rete la pandan anpil tan. Pwojè sa a 

pral bay yon gwo sipò nan devlopman ekonomik nan kominote nou yo, epi avèk pwolonjman an sa ap 

pote plis revni nan gouvènman lokal nou yo. Answit, menm gouvènman lokal sa yo te resevwa bon jan 

sipò nan Albany avèk kreyasyon Konsèy Restriktirasyon Finansye a. Enstitisyon sa a ap asire minisipalite 

k ap debat yo ap vin gen estrateji jeneral pou navige ankò nan bon fondasyon fiskal. Anjeneral, yon vrè 

gayan-gayan pou New York.” 

 

Manm Asanble Michaelle Solages, di konsa, “Reyalizasyon ki fèt nan sesyon lejislatif sa a se bon jan 

amelyorasyon nan klima biznis lan nan Eta New York. An patikilye, kominote san taks ki pral kreye anba 

pwogram Start-Up Gouvènè a se pral opòtinite atiran pou nouvo biznis yo ak pou sa ki la deja pou 

anrasinen alontèm avèk enstitisyon prensipal tankou SUNY ki nan Old Westbury. Sa a se yon pwogram ki 

pral re-defini repitasyon konpetitif Eta New York nan sektè prive a, epi l ap konfime Eta New York se 

kote pou fè biznis.” 

 

Kevin Law, Prezidan ak Direktè Jeneral Asosyasyon Long Island, di konsa, “Kominote biznis New York pa t 

toujou gen yon prezans zanmitay nan Albany. Erezman anba siveyans Gouvènè Cuomo, bagay yo te vin 

pi bon anpil lè gouvènman an eta a t ap chèche angaje sektè prive a pou kapab sipòte vrè devlopman 

ekonomik lan. Pwogram Start-Up Gouvènè a pral yon gwo resous pou ede atire biznis ak antreprenè nan 

rejyon an, pou asire elèv gradye nou yo jwenn opòtinite pwofesyonèl premye klas lakay yo epi pou 

kominote nou yo kontinye grandi. Nan sesyon lejislatif sa a, Gouvènè Cuomo te respekte pwomès li ankò 

pou biznis Long Island yo.” 

 

Reveran Calvin Butts, Prezidan SUNY College ki nan Old Westbury, di konsa, “Pwogram Start-Up NY 

Gouvènè Cuomo pral ponpe enèji tounèf nan ekonomi Eta New York. Lè Gouvènè a kreye kominote san 

taks nan lekòl yo tankou SUNY ki nan Old Westbury, pwopozisyon an li a pral asire nou atire ak konsève 

djòb klas mwayèn nan plizyè kalite endistri. Pwogram sa a se yon kreyatè djòb ki defini, epi li pral yon 

kokennchenn avantaj toupatou nan rejyon Long Island.” 

 

Steve Acquario, Direktè Egzekitif Asosyasyon Konte Eta New York, di konsa, “Rezolisyon konfli sou travay 

ki konsène ofisye lapolis ak ponpye kapab yon pwosesis ki konplike ak très sansib akòz sèvis ofisyèl sa yo 

ap bay la. Ekilib ekite kontribiyab ak enkyetid anplwaye se toujou yon pwosesis ki difisil. Jan Gouvènè 

Cuomo pwopoze sa a, refòm abitraj pou anplwaye ki gen inifòm yo pral amelyore pwosesis la, epitou l 

ap ede minisipalite yo kontinye pwoteje sekirite piblik la pandan l ap ekilibre enterè kontribiyab yo. Lwa 

sa a ap ekspire nan twazan, k ap pèmèt moun ki enterese yo ak Gouvènè a evalye bezwen pou chanjman 

siplemantè. Mwen bat bravo pou Gouvènè a, lejislati a ak òganizasyon lapolis ak ponpye poutèt yo 

travay ansanm pou pote sekou obligatwa pou kontribiyab lokal Eta New York yo.” 

 

Peter A. Baynes, Direktè Egzekitif Konferans Majistra Eta New York, di konsa, “Depi ane 1974, manda 

chè nou konnen kòm abitraj egzijan – yo te pibliye okòmansman kòm yon eksperyans dezan men yo te 

konsidere kòm yon “vach sakre” depi lè sa a – meprize kapasite fiskal kontribiyab lokal yo pou peye epi 

yon fason gwo ponyèt yo ogmante depans kontra lapolis ak ponpye nan chak rejyon eta sa a. Gras ak 

kalite dirijan Gouvènè Cuomo, pou premye fwa, inegalite sa a ap kòmanse chanje lè abit yo, nan pifò ka 

yo, ap gen obligasyon pou bay kontribiyab yo pi gwo konsiderasyon nan mwayen pou yo peye, epitou y 

ap konsidere kontrent fiskal limit taks 2% an. Majistra yo ankouraje Gouvènè a ak Lejislati Eta a pou fè 

premye nan anpil etap enpòtan yo pou soulajman nan sekou eta a ki dwe fèt depi lontan.” 

 

Start-Up NY  

 

Start-Up NY se yon chanjè jwèt tounèf ki mete New York devan pake a pou djòb ak envestisman sektè 

prive a. Pwogram sa a pral pèmèt nouvo biznis ak sa ki la deja yo pran avantaj nan tout sa Eta New York 

gen pou ofri san yo pa gen pou peye taks sou lavant, taks kay, oswa taks biznis – pa gen taks leta, pwen. 

Answit, anplwaye konpayi sa yo ap gen taks revni yo anile pandan apeprè dizan. Patenarya avèk sistèm 

edikasyon premye klas SUNY ak kolèj ak inivèsite prive chwazi yo pral ofri etidyan nou yo plis opòtinite 

tou pou jwenn travay nan domèn etid yo. Non sèlman biznis yo ap chèche rete ak pwogrese nan Log 

Island, men tou etidyan gradye nou yo ap fè sa.  

Lè Gouvènè a konsantre sou kreyasyon kominote san taks ki baze sou sistèm edikasyon avanse prensipal 

eta a, li amonize ekonomi rejyonal la avèk yon anviwònman ki trè konpetitif k ap asire biznis yo ap vini 

epi rete nan Long Island.  

 

Pou jwenn plis enfòmasyon sou Start-Up, klike la a.  

 

Vil ki nan Detrès yo 

 

Minisipalite ki nan Eta New York yo t ap batay pou ekilibre revni k ap bese ak ogmantasyon depans yo 

pandan plizyè deseni, epi desizyon difisil sa yo konsènan bidjè a met dirijan lokal yo souvan nan yon 

pozisyon pou yo diminye nan sèvis yo ak nan djòb yo. Pou abòde chanjman sa yo, Gouvènè Cuomo te 

kreye konsèy Restriktirasyon Finansye, k ap travay ansanm avèk ofisyèl lokal yo pou devlope estrateji 

kolaborasyon ak ka espesifik pou detèmine yon baz fiskal solid kote pou yo opere. Lwa sou abitraj 

obligatwa New York te nesesè anpil pou refòm nan pou plizyè jenerasyon. Gouvènè Cuomo te mete yon 

pwen final nan tradisyon Albany pou chèche lòt fason sou abitraj obligatwa lè li kreye yon nouvo 

estanda “mwayen pou peye” epi komite abitraj la dwe konsidere li pou 70% desizyon yo sou kontra y0 – 

epitou pou yo konsidere egzijans limit taks kay 2% eta a yon fason espesifik. 

 

Siksè ekonomi Long Island depannde pwen fò kominote nou yo. Pou premye fwa nan anpil ane, New 

York gen yon Gouvènè k ap fè aksyon final pou ede vil ak ti vil k ap debat yo evite fayit ak vin genyen baz 

ekonomik solid ankò. Lè Gouvènè Cuomo kreye Konsèy Restriktirasyon Finansye ak lè li bay refòm nan 

abitraj obligatwa, li asire gouvènman lokal yo ki nan eta a gen mwayen pou fouye twou fiskal yo epi pou 

konsantre sou amelyorasyon sèvis yo ak kalite lavi a pito. 

 

Pou jwenn plis enfòmasyon sou pwojè Gouvènè a pou ede vil ki nan detrès yo, klike la a. 

 

Lwa sou Devlopman Ekonomik avèk Jwèt Aza nan Pati Nò New York (Upstate NY Gaming Economic 

Development Act) 

 

Estimilasyon ekonomi an nan pati Nò New York mande devlopman motè komès lokal enpòtan yo. Lwa 

sou Devlopman Ekonomi avèk Jwèt Aza nan Pati Nò New York bay apwobasyon lejislatif pou devlope kat 

otèl-klib pou destinasyon jwèt aza nan Pati Nò New York. Diplis destinasyon otè-klib klas mondyal pral 

montre enpòtans endistri touris eta a k ap montre, l ap kreye djòb, epitou l ap sipòte ekonomi lokal yo. 

Chak ane, New York pèdi revni nan avantaj eta toupre yo avèk jwèt aza ki legalize, men anba plan 

Gouvènè a, sous revni sa a ap rete anrasinen nan kominote Pati Nò Eta a kote li fè pati. Gouvènè Cuomo 

te rezoud konfli alontèm yo tou avèk Oneida, St. Regis Mohawk, ak Seneca Indian Nations, pou asire 

gouvènman lokal yo resevwa pwofi nan taks yo dwe yo nan kazino endyen ki la deja. 

 

Diplis kat destinasyon jwèt aza nan otèl-klib yo ap ogmante depans ki dwe fèt nan touris la toupatou nan 

eta a. Lejislasyon an otorize OTB Nassau ak Suffolk pou kreye yon sant jwèt aza lotri videyo tou nan chak 

nan yon lokal OTB avèk yon maksimòm 1.000 machin nan chak lokal. Lwa sou Devlopman Ekonomik 

avèk Jwèt Aza nan Pati Nò New York pral chanje yon tandans ki la depi plizyè deseni nan revni jwèt aza 

pou ekspedye epi pou asire kominote lokal yo resevwa avantaj yo merite yo.  

Pou jwenn plis enfòmasyon sou Lwa sou Devlopman Ekonomik avèk Jwèt Aza nan Pati Nò New York, 

klike la a. 

 

Reyalizasyon fen sesyon an pran avantaj sou pwojè ki nan bidjè 2013-14 la k ap ede devlope ekonomi 

Long Island:  

 

Diminisyon Taks yo pou Fanmi Klas Mwayèn yo: Pou rekonèt kontribiyab New York yo t ap peye twòp 

taks pandan twò lontan, Bidjè a te gen ladan $1,125 milya dola nan nouvo diminisyon taks pou fanmi 

klas mwayèn yo sou twazan. Fanmi ki gen revni ant $40.000 dola ak $300.000 dola ap kalifye pou 

resevwa yon nouvo kredi fiskal $350 pou timoun chak ane, apati ane 2014.  

 

Rediksyon Taks pou Ti Biznis yo: Pou bay soulajman fiskal pou biznis k ap kreye djòb nan New York, 

Bidjè a gen ladan prèske $800 milyon dola nan soulajman fiskal pou biznis New York sou twazan. Avèk 

soulajman fiskal sa a, Bidjè a rekonèt rediksyon taks yo voye yon mesaj pozitif pou sektè prive a pou fè 

yo konnen New York louvri pou biznis epi l ap ede chanje repitasyon New York ki la depi lontan kòm 

kapital fiskal nasyon an. Kredi Taks pou Anbochaj: Pou ede sòlda New York ki retounen yo ak jèn moun 

yo jwenn travay, Bidjè a gen ladan yon kredi fiskal pèmanan pou anbochaj Veteran yo, ak kredi fiskal pou 

biznis ki anboche jèn moun yo.  

 

Envestisman nan Ekonomi Demen an: Bidjè a bay premye finansman pou lanse pwogram Innovation 

Hot Spots k ap kreye oswa deziyen dis enkibatè inovasyon teknik avanse nan lokal ki afilye avèk 

enstitisyon edikasyon avanse pou ankouraje kwasans sektè prive a. Answit, yon Innovation Venture 

Capital Fund (Fon Kapital pou Antrepriz Inovasyon $50 milyon dola ap bay sipò enpòtan ak finansman 

premye etap pou ankouraje fòmasyon nouvo biznis ak kwasans nan Eta New York, epi pou fasilite 

tranzisyon ant lide ak rechèch nan pwodui yo ka mete sou mache a.  

 

Avantaj sou Siksè Konsèy Rejyonal yo: Bidjè a gen ladan yon twazyèm seri Konsèy Devlopman Ekonomik 

Rejyonal ki gen ladan $150 milyon dola nan nouvo finansman ak $70 milyon dola nan kredi fiskal. 

 

Kanpis SUNY ak CUNY ki Alatèt Kreyasyon Djòb Sektè Prive a: Bidjè a gen ladan $55 milyon dola pou 

yon twazyèm seri pwogram SUNY 2020 ak $55 milyon dola pou lanse pwogram CUNY 2020 pou bay 

sibvansyon konpetitif pou pwojè ki konekte devlopman ekonomik ak ekselans akademik. 

